ՏԵՂԵԿԱՆՔ
Հայաստանի Հանրապետության և Եվրոպական Միության միջև 2009թ. սեպտեմբերի 28-ին ստորագրված «Աջակցություն Հայաստանում արդարադատության ոլորտի բարեփոխումներին» ծրագրի ֆինանսավորման համաձայնագրում լրացում կատարելու մասին համաձայնագրի ստորագրման նպատակահարմարության վերաբերյալ
«Աջակցություն Հայաստանում արդարադատության ոլորտի բարեփոխումներին» ծրագրի ֆինանսավորման համաձայնագրում (այսուհետ` Համաձայնագիր) լրացում կատարելու մասին համաձայնագրով փոփոխություններ կկատարվեն Համաձայնագրի Հավելված  II-ի  (Տեխնիկական և վարչական դրույթներ) Հավելում 2-ում (Պայմանականությունների աղյուսակ):
Արդյունքում Համաձայնագրի երկրորդ և երրորդ փոփոխական տրանշների հատկացման նախապայմանների ցանկերը կշարադրվեն նոր խմբագրությամբ, որը թույլ կտա պատշաճ կերպով և ըստ սահմանված ժամանակացույցի ապահովել ծրագրի նախապայմանների իրականացումը` դրանով իսկ խուսափելով ծրագրի իրականացման ընթացքում հնարավոր բարդություններից և ֆինանսական կորուստներից: 

Ֆինանսավորման համաձայնագրի մյուս բոլոր ժամկետներն ու պայմաններն կմնան անփոփոխ։ 
Ելնելով վերոգրյալից` ՀՀ էկոնոմիկայի նախարարությունը նպատակահարմար է գտնում «Աջակցություն Հայաստանում արդարադատության ոլորտի բարեփոխումներին» ծրագրի ֆինանսավորման համաձայնագրում լրացում կատարելու մասին համաձայնագրի ստորագրումը:

